Hatangijwe ku mugaragaro Igikorwa cyo kwemeza imyirondoro y’abaturage, no kubafotora kugirango bazahabwe indangamuntu koranabuhanga (E-ndangamuntu)
Kuwa kabiri tariki 28 Ukwakira 2025, i Nyanza mu Ntara y'Amajyepfo habereye umuhango wo gutangiza ku mugaragaro igikorwa cyo kwemeza imyirondoro y’abaturage, no kubafotora kugirango bazahabwe indangamuntu koranabuhanga (E-ndangamuntu).  
Ni igikorwa gihuriweho n’inzego zitandukanye, Komisiyo y’Igihugu y’amatora (NEC) nayo nk’umufatanyabikorwa, ikaba ari ihagarariwe na Komiseri Uwera Kabanda  Françoise, Umunyamabanga Nshingwabikorwa, Umuhuzabikorwa w’amatora  mu Ntara y’Amajyepfo, n’uwo ku rwego rwa zone ya Nyanza-Ruhango.
Mu ijambo yavugiye mu muhango wo gutangiza ku mugaragaro iki gikorwa, Umunyamabanga nshingwabikorwa wa NEC Bwana Musabyimana Jean Claude yasobanuye byimbitse aho iki gikorwa gihurira n’amatora.
Yavuze ko mu myiteguro y’amatora buri mwaka Komisiyo ivugurura ilisiti y’itora, iba iriho abantu bose bagejeje imyaka cumi n’umunani y’amavuko (18) kuko niyo myaka itegeko riteganya kugira ngo umuntu atore; yavuze kandi ko n’ubusanzwe Komisiyo y’Igihugu y’amatora urutonde rw’abagejeje iyo myaka yaruvanaga mu kigo cy’igihugu gishinzwe Indangamuntu (NIDA).  Niyo mpamvu amakuru NIDA iri gukusanya yo kunoza imyirondoro, kwandika abaturage n’aho babarizwa no kubafotora, bizafasha kumenya abazatora uko bangana (Imibare),  aho babarizwa n’aho bazatorera. 
Ibi bikaba bifasha mu igenamigambi rishingiye ku mibare y’abatora, ibyumba by’itora bizakoreshwa, ibikoresho bizakenerwa, no kugena ingengo y’imari rusange izakenerwa mu matora. Muri make Ilisi  y’itora ikoze neza, ni ifatizo ry’amatora meza.! 
Yaboneyeho gushishikariza abaturarwanda muri rusange, Umunyarwanda bose, by’umwihariko abagejeje  igihe cyo gutora kwitabira iki gikorwa kugirango batazavutswa cyangwa ngo biyime uburenganzira bwabo bwo gutora, mu gihe nta E-ndangamuntu bafite baba bafite.

 





